
KUTUMA OMBI LA MSAADA KWA KUTOKUWA NA KAZI KATIKA MICHIGAN 

MAAGIZO YA UGONJWA WA KORONA (COVID-19)  

Ukipoteza kazi kutokana na ugonjwa wa Korona (COVID-19), unaweza kustahili kupata msaada wa bima ya 
kupoteza kazi. Misaada hii inakusudiwa kukupa pato la muda huku ukitafuta kazi nyingine. Ili ustahili kupata 
msaada kufidia kupoteza kwako kazi, lazima uwe huna kazi na unaweza kufanya kazi, uwe na nafasi ya 
kufanya kazi, na uwe unashughulika kutafuta kazi kamili. 

Kutuma ombi na kupokea msaada 
Ombi la msaada kwa kutokuwa na kazi linaanza kufanya kazi wiki ambayo limetumwa. Kwa hiyo, utume ombi 
lako wakati wa kipindi cha wiki ambapo umepoteza kazi yako.  

Kuna njia mbili za kutuma ombi au kufungua ombi la zamani: 
• NJIA YA HARAKA NA INAYOPENDELEWA: Mtandao – Tembelea www.michigan.gov/uia na uingie 

kwenye MILogin ili ufikie au uanzishe akaunti katika Mkurugenzi wa Akaunti ya Mtandao ya 
Michihgan (the Michigan Web Account Manager, MiWAM). 

• Namba ya simu – Piga simu 1-866-500-0017. Kama una matatizo ya kusikia, huduma ya usaidizi (TTY) 
inapatikana kwa kupiga namba hii ya simu 1-866-366-0004. 

Habari zinazohitajika unapotuma ombi: 
• Kadi yako ya malipo ya uzeeni (social security card), 
• Leseni ya kuendesha gari au namba ya kipande cha jimbo au namba ya MARVIN (kama unayo), 
• Majina na anwani za waajiri wako wa miezi 18 iliyopita pamoja na kiasi cha mapato yako ya miezi 

mitatu (robo ya  mwaka), 
• Tarehe ya mwisho ya kufanya kazi katika kila mojawapo ya mahali hapo pa kazi, 
• Namba ya hivi karibuni ya kila mwajiri wako (FEIN) (hasa ikiwa hujatuma ombi kwa kipindi cha miaka 

mitatu iliyopita au hujawa na kazi kwa kipindi cha miezi sita iliyopita au chini yake) na akaunti namba 
ya mwajiri wako (EAN). Ikitegemea hlai yako, kujua namba ya akaunti  itarahisisha mchakato wa 
kushughulikia ombi lako. 

• Ikiwa wewe sio raia au mzaliwa wa Marekani, utahitaji kadi yako ya kusajiliwa kama mgeni (Alien 
Registration card) na tarehe ya mwisho ya kibali chako cha kufanya kazi Marekani. 

Vyeti vya kila baada ya wiki mbili 

Ni lazima uonyeshe kila baada ya wiki mbili kustahili kwako kupata msaada ili upate malipo. Njia nzuri zaidi ya 
kufanya hivyo ni kupitia mtandao, ijapokuwa hata kupiga simu kunakubaliwa pia. 

• Mtandao: Tembelea  www.michigan.gov/uia na uingine kwenye MILogin ili ufikie akaunti yako ya 
MiWAM. Akaunti yako ya mtandao inaweza kufikiwa siku saba kila wiki, masaa 24 kwa siku. 

• Kwa simu: Piga simu MARVIN  namba 1-866-638-3993, Jumatatu mpaka Jumamosi, kuanzia saa 2 
(mbili) asubuhi hadi saa 1 (moja) usiku. 

Jiandikishe kwa kazi na kutafutiwa kazi 
• Kujiandikisha kwa kazi na kutafutiwa kazi havihitajiki kwa saa. 

Njia mbili za kupokea msaada, chagua moja: 
• Kadi ya kutolea pesa kwenye akaunti yako ya benki (Debit card) au 
• Kuweka pesa kwenye akaunti yako ya benki moja kwa moja  

Kwa habari zaidi – pamoja na nakala ya UIA 1901, missada ya kutokuwa na kazi katika Michigan na 
mafomu, tembelea anwani ya mtandao huu www.michigan.gov/uia. Ikiwa una swali au tatizo na ombi lako, 
unaweza kufuatilia au uzungumze kwenye mtandao kupitia akaunti yako ya MiWAM au upige simu namba 
1-866-500-0017. Wateja wanaweza kupanga miadi ya kuenda ofisini wao binafsi kwa kupiga simu kwenye 
namba hii 1-866-500-0017. 
 

Waajiri, tuma maswali yako kwa Ofisi ya Msemaji Mkuu (Office of Employer Ombudsman, OEO) kupitia 
akaunti yako ya  MiWAM katika kiungo hiki cha mtandao  www.michigan.gov/uia. Ikiwa una matatizo ya 
kusikia , huduma ya usaidizi (TTY) inapatikana kwa kupiga simu namba hii: 1-866-366-0004. 

KILE UNACHOHITAJI KUTUMA OMBI LA MSAADA KWA KUTOKUWA NA KAZI 
Kutuma ombi lako, ni lazima kwanza uingie kwenye kiungo cha MILogin ili uifikie akaunti yako au uanzishe 
akaunti ya MiWAM hapa: www.michigan.gov/uia. 

